
Son illərdə respublikamızın ayrı - ayrı bölgələrində xarici mütəxəsislərin iştirakı ilə 

aparılan arxeoloji qazıntıların miqyası artmaqdadır. Bu mənada Yaponiyalı mütəxəsislər ilə 

birgə 2009 - ci ldən etibarən Tovuz rayonu ərazisində yerləşən Göytəpə və Hacı Ələmxanlı 

neolit dövrü yaşayış yerində aparılan təqiqatlar xüsusi qeyd olunmalıdır [5]. Bu tədqiqatlar 

çərçivəsində regionda erkən əkinçi – maldar tayfaların məskunlaşması, onların məişət, qida və 

təsərrüfat həyatına dair geniş araşdırmalar aparılmışdır. Aparılan kompleks tədqiqatların əsas 

məqsədlərindən biri də bu mədəniyyətin mənşəyi məsələsinin araşdırılmasından ibarət idi. Bu 

baxımdan mezolit məskənləri müəyyənləşdirilməli idi. Bu məqsədlə Zəyəm çay (2011), Əsrik 

çay (2012), Tovuz çay (2013) dərəsində və eləcədə Tovuzun təpəlik - dağlıq ərazilərində 

arxeoloji kəşfiyyat işləri aparılsada mezolit məskənləri aşkar olunmadığından, Göytəpədə 

işləyən Azərbaycan - Yaponiya arxeoloji missiyası, Keşikçidağ Milli Tatix Qoruğunun 

dəsdəyi ilə, 2015 - ci ilin 18-21 Avqust tarixində Qazax rayonu ərazisində kəşfiyyat işləri 

aparmışdırlar. Tədqiqatlar daha əvvəl mezolit mədəniyyətinin qeydə alındığı Damcılı 

düşərgəsində aparılması qərara alınmışdır. Damcılı mağarasında arxeoloji tədqiqatları bərpa 

etmək məqsədi ilə həmin ildə 3 tərəfli beynəlxalq memorandum imzalanmışdır. Memorandum 

Mədəniyyət və Turizm Nazirliyi tərəfindən “Avey” Dövlət Tarix-Mədəniyyət qoruğu, AMEA 

tərəfindən Arxeologiya və Etnoqrafiya İnstitutu, Yaponiya tərəfindən Yaponiyanın Tokio 

Universiteti Universitet Muzeyi arasında bağlanmışdır. Qeyd etmək lazımdır ki, 1953- cü ildə 

S. N. Zamyatnin və M.M. Hüseynov tərəfindən qeydə alınmış Damcılı mağarası Azərbaycan 

ərazsində ilk paleolit düşərgəsi idi. Burada 1956-1957 - ci illərdə aparılan tədqiqatlar zamanı, 

stratiqrafiyasını təyin etmək mümkün olmadığı qarışıq təbəqədə orta, üst paleolit, mezolit və 

neolit dövrünə dair 2  mindən artıq fauna qalığı və 7 mindən artıq daş məmulatları aşkar 

olunmuşdur [1, s.1071-1076; 3].  

2016-cı ildə ilkin olaraq 10 şurf qazılmış, eləcədə Qarabulaq, Korbulaq, Yataq yerində 

kəşfiyyat aparılmışdır. 2017-2018 – ci illərdə tədqiqatlar 9- cu şurfun genişləndirilməsi ilə 

davam etdirilmişdir. 

Damcılı mağarası Avey dağının şərq ətəyində, Daş Salahlı kəndindən təxminən 3 km 

qərbdə yerləşir. Şərti olaraq XX əsrin 50–ci illərində tədqiq olunmuş ərazi və ona yaxın hissə  

Damcılı-1 və digər hissə isə Damcılı-2 adlandırılmışdır. Damcılı – 1 mağarasından 100 m 

şərqdə yerləşən Damcılı -2 mağarasın XX əsrin 50 – ci illərində M.M. Hüseynov tərəfindən 

tədqiqinə dair məlumat yoxdur. Eni 45, uzunluğu 8 m, hündürlüyü 3.2 metr təşkil edən 

sığınacaqda 2016 – cı ildə 6 surf qoyulsada qədim dövrə aid arxeoloji materiallar aşkar 

olunmamışdır. Üst təbəqədən yalnız orta əsrlərə aid keramika nümunələri tapılmışdır[2, s.56] 

Damcılı-1 mağarasının eni 17 m, uzunluğu 7.3 m, hündürlüyü isə 4.3 m təşkil edir. 

Burada ötən əsrin 50 – ci illərində tədqiq olunan sahəyə yaxın hissədə 7-10 –cu şurflar 

qazılmışdır. 8-10 cu surflardan daş qutu qəbirlər aşkar olunmuşdur. 7 surfda neolit təbəqəsi və 

materialları aşkara olunsa da, qazıntı sahəsinin darlığı və torpaq sularının çıxmağı qazıntılara 

imkan verməmişdir. Qazıntılar 8 və 7 şurfların arasında olan 9 cu şurfda davam etdirilmişdir. 

İlkin olaraq burada 2x2 sahə qazılsada, 2018 – ci ildə bu sahə 3x3 kv m, dərinliyi isə 4 metrə 

qədər genişləndirilmişdir. Burada 6 təbəqə aşkar olunmuşdur[4].  

Təbəqə 1. Ən üst 1.5 m  qalınlığında və çoxlu miqdarda əhəngdaşı parçaları ilə açıq 

qəhvəyi rəngli çöküntülər orta əsrlərə aid olunur. 

Təbəqə 2. Tunc dövrünə aid olunan üstdən 40 sm qədər olan qara - boz küldən ibarət 

təbəqədə eyni zamanda ocaq yeri və artefaktlar aşkar olunmuşdur. 

Təbəqə 3. Az miqdarda əhəngdaşı qırıqları ilə boz qəhvəyi çökünülü 30sm dən 50 sm ə qədər  

qalınlığında olan xalkolit təbəqəsi e.ə. V minilliyə aid olunur. Keramika nümunələri qeyd olunan 

tarixi dəstəkləyir. 

Təbəqə 4. 1 m dən 1.2 m dərinliyə qədər qırmızımtıl qəhvəyi torpaq və qara boz kül 

təbəqələrindən ibarət neolit layıdır. Buradan ocaq yeri aşkar olunmuşdu. Aşkar olunmuş az saylı bitki 

- tərkibli keramika e.ə. VI minilliyyin əvvələrinə  aid oluna bilər. Damcılı-1 də neolit təbəqəsində 

aşkar olunan keramika nümunələri Göytəpə ilə müqayisə oluna bilər. 

Təbəqə 5: Təxminən 3 metrdən 3.5 m dərinliyə kimi iki sedmental laydan ibarətdir - 

coxsaylı əhəngdaşı qırıqlarından ibarət qırmızımtul qəhvəyi kopud-dənəvəri torpaq və 

qaramtıl boz kül. Bu təbəqə tamamilə keramikasızdır və mikroülgüc və bir qədər geometrik 

mikrolit elementlər ilə zəngindir. Qeyd etmək lazımdır ki, Cənubi Qafqazın ən qədim neolit 

məskəni olan Hacı Ələmxanlı təpə də demək olar ki, keramikasızdı. Ona görə də burada 

keramikanın olmaması, bunun kiçik qazıntı sahəsi olmasını nəzərə almaqla 

qiymətlədirilməlidir.Bu təbəqədə dəvəgözündən istifadə çox aşağıdı və yarıdan azdır. Misal 

üçün Hacı Ələmxanlı təpədə 60 faizdən çoxdu, Göytəpədə 80-90 faizdir. 2016 - cı ildə əldə 

olunmuş iki radiokarbon nəticələri  son mezolitə (e.ə VII minillik) aid etmək imkan verir. 

(nəyi) 

Təbəqə 6. Qəhvəyi boz çoküntülərdən və coxsaylı əhəngdaşından ibarətdir, yalnız bir 

necə artefact aşkar olunmuşdur. Bu kiçik artefakt kolleksiyası levallua olması onların orta 

paleolitdə düzəldiyini göstərir. Bununla belə bu təbəqədən götürülən kömür nümunələrinin 

radiokarbon yaşı e.ə. VII minillik müəyyən olunmuşdur. Bu  deməyə əsas veri ki, təbəqə 6 

orta paleolit artefaktlarından ibarətdır, kömür nümunəsi isə üst mezolit təbəqəsində orta 

paleolit yatağına düşmüş materialdı. Bu məsələni həll etmək üçün bu təbəqədən Oprik stimullaşdırıcı 

lüminessensiya (OSL) tarixi müəyyən etmə üsulu üçün nümunələr götürülmüşdür.  

2016 - cı ildən etibarən aparılmaqda olan tədqiqatların nəticələri göstərir ki, ötən əsrin 

50 - ci illərində aparılmış tətqiqatlardan fərqli olaraq burada orta əsrlər, tunc, xalkolit, neolit, 

mezolit və orta paleolit təbəqələri ardıcıl olaraq aşkar olunmuşdur. Qeyd etmək lazımdır ki, 

Azərbaycan ərazisində Qobustandan sonra ilk dəfə Damcılı düşərgəsində toxunulmamış 

mezolit təbəqəsi qeydə alınmışdır. Bu fakt neolit mədəniyyətinin məhz yerli mezolit 

mədəiyyəti əsasında inkişaf etdiyini göstərir. Gələcəkdə aparılacaq tədqiqatlar və aşkar 

olunacaq yeni sahələr nəticələri gücləndirməyə imkan verəcək.  

ARCHAEOLOGICAL EXCAVATIONS AT THE CAVE OF DAMJILI  (2016-2018) 
 

Mammadov Y.V., Haydarova U.R. 

Summary 
 

 The article is about archaeological excavations in the Damjili Cave done since 2016. 

This article consists of the topic dealing with the investigations of the source of the Neolithic 

culture in the region through modern scientific achievements i.e. considered to be the main 

purpose of the recent investigation in the cave which was registered and excavated in the 50s 

of the XX century. Compared to the excavations in the 50s of the last century, the recent 

archaeological investigations yielded with the chronological discovery of medieval, bronze, 

chalcolithic, neolithic, mesolithic, and middle paleolithic periods. It should be mentioned that, 

in the territory of Azerbaijan, it was the second time a complete mesolithic layer had been 

determined in the Damjili Cave (the first was Gobustan). This issue is the main fact in the 

clarification of the origin of the neolithic culture in the region. Finally, the discovery of a 

complete mesolithic layer in the Damjili Cave shows the neolithic culture had mainly been 

developed through this mesolithic culture. Further archaeological investigations will provide 

us with much more results.  

 

    

 
Şəkil 1. IV təbiqədən olan daş artefaktlar 

 

 
Şəkil 2. V təbəqədən olan daş məmulatları 

Şəkil 3. VI təbəqədən olan Orta Paleolit artifaktları 

